Tuarascáil Bhliantúil de Bhinse Achomhairc Seirbhís Airgeadais na           hÉireann don bhliain dar críoch 31 Nollaig 2008

(De bhun Alt 57AW d’Acht an Bhainc Ceannais agus Údarás Seirbhísí Airgeadais na hÉireann 2003)

1. Ba de réir fhorálacha Acht an Bhainc Ceannais agus Údarás Seirbhísí Airgeadais na hÉireann 2003 (Acht an Bhainc Ceannais 2003) a bunaíodh Binse Achomhairc na Seirbhíse Airgeadais (an ‘Binse Achomhairc’).

2.  Is iad seo a leanas Comhaltaí an Bhinse Achomhairc: 
- Francis D. Murphy, iarBhreitheamh den Chúirt Uachtarach, Cathaoirleach;

- Inge Clissmann, Abhchóide Sinsearach, LeasChathaoirleach (Feidhmeannaigh an Bhinse);
- Geraldine Clarke, John Fish, Liam Madden, John Loughrey agus Paulyn Marrinan Quinn (Comhaltaí).
 3.    Is í Treasa Kelly B.L. atá mar Chláraitheoir ar an mBinse Achomhairc.
4.  Tá oifig an Bhinse Achomhairc ag Teach Freidiric, 19 Sráid     Freidiric Theas, Baile Átha Cliath 2. Uimhir theileafóin: 01 6350040. Uimhir faics: 01 6350249.

5.   Tá glactha ag an mBinse Achomhairc le leasuithe a d’ullmhaigh na Fo-Choistí maidir le Rialacháin, Treoirlínte agus cód cleachtais do Chomhaltaí an Bhinse Achomhairc. Cuireadh ráiteas reachtúil an Chathaoirligh a ullmhaíodh de bhun Alt 57AW d’Acht an Bhainc Ceannais 2003 agus cuntais na bliana dar críoch 31 Nollaig 2008 faoi bhráid Chomhaltaí an Bhinse Achomhairc.
Tá fáil orthu seo agus ar cháipéisí eile an Bhinse ar shuíomh ghréasáin oifigiúil an Bhinse Achomhairc www.ifsat.ie.
1. Tá sé nach mór dodhéanta ag an mBinse ó bunaíodh é i 2007, meastachán cruinn a thabhairt ar líon na n-achomharc a bheidh os a chomhair in aon bhliain amháin. Ní haon ionadh é seo. Ba de réir fhorálacha Acht an Bhainc Ceannais a ceadaíodh Binse Achomhairc a bhunú ach níor bunaíodh binse achomhairc nó níor ceapadh aon chomhalta go dtí Eanáir 2007 de bhrí nach raibh aon éileamh orthu. Tá an t-éileamh teoranta ar sheirbhísí an Bhinse Achomhairc sa dlínse seo le sonrú chomh maith sa Bhreatain Mhór. Léiríonn fiosruithe a rinne an Cláraitheoir lena comhghleacaí Sasanach go 

     n-éisteann an ‘Finance and Tax Tribunal’ ar meán fiche achomhairc in aghaidh na bliana. 
2. De réir an chomhairle a bhí ar fáil, mheas an Binse Achomhairc         go mbeadh ceithre achomharc os a chomhair sa bhliain reatha. Ní bhfuarthas ach achomharc amháin agus níor taisceadh é sin go dtí Nollaig 2008. Sna laethanta a lean an t-iarratas  seo ar achomharc, rinne roinn den Bhinse Achomhairc Ordú faoi Riail 5 (3) de Rialacháin Bhinse Achomhairc Seirbhís Airgeadais na hÉireann 2008 (‘Rialacháin 2008’) ag tarscaoileadh íocaíochta an Táille Achomhairc is gnách leis an Iarratasóir a íoc. Rinne an Binse Achomhairc Ordú breise faoi Riail 4 (6) de Rialacháin 2008 ag tabhairt síneadh ama don Rialtóir Airgeadais lena Fhreagra a ullmhú.
8.  Gach seans go dtiocfaidh breis breitheanna inachomharc ón Rialtóir Airgeadais de bharr na géarchéime airgeadais náisiúnta agus idirnáisiúnta atá buailte linn agus go gcuirfear níos mó achomhairc agus iarratais faoi bhráid an Bhinse Achomhairc. Creideann Feidhmeannaigh an Bhinse gur fiú an Binse Achomhairc a choinneáil ar bun mar atá, ionas gur féidir gníomhú go gasta má chuirtear iarratas faoina bhráid.
9.  Aithnítear gur gá srian a choimeád ar chaiteachas an Bhinse Achomhairc. Dá bhrí sin, ní íocfar luach saothair le haon chomhalta as seirbhísí a chuireann sé/sí ar fáil, ach amháin má iarrtar air/uirthi achomharc nó iarratas áirithe a éisteacht. Is fiú a thabhairt faoi deara go bhfeidhmíonn an Binse Achomhairc as oifigí a chuireann áisíneacht eile Stáit ar fáil saor ó chostas. Meastar go mbeidh ar an mBinse Achomhairc cóiríocht oifige dá chuid féin a fháil roimh dheireadh na bliana 2009.
10. De bhrí go bhfuil nósanna imeachta agus na gnáthaimh atá le leanúint ag an mBinse Achomhairc socraithe, bheartaigh an Cathaoirleach agus an LeasChathaoirleach i mí Bealtaine 2008 go mbeadh sé oiriúnach dóibh an méid ama a bhí á chur ar fáil acu d’obair riaracháin an Bhinse Achomhairc a laghdú caoga fán gcéad agus an luach saothair is gnách a íoc a laghdú dá réir (-50%).
11.   Tá cuntais an Bhinse Achomhairc don bhliain dar críoch 31ú Nollaig 2008 mar iarscríbhinn le seo.
Dáta:    2009
Sínithe:


Francis D. Murphy


Cathaoirleach

Binse Achomhairc Seirbhísí Airgeadais na hÉireann


Cuntas ioncaim agus caiteachais don tréimhse dar críoch 31 Nollaig 2008
Ioncam








2008

        2007









   
    €          
           €
Cistí a sholáthar an Banc Ceannais




100,000
                    205,000

Caiteachas 

Costais éisteachta

Táillí Painéal     






         
         _

         22,529

Gearrscríobhaí






                      _                          3,141
Slándáil







                      _
                           450

Costais riaracháin

Táillí feidhmiúcháin






94,613
                    131,219

Táillí dlíthiúla agus gairmiúla




  
  2,923                        11,495

Fógraíocht i nuachtán





     
       42
                      11,127

Cuntasaíocht



    


 
  4,230

           7,200

Staiseanóireacht, priontáil & cumarsáid



  
  4,394
                        1,277

Taisteal, cothabháil & ceaintín




     
    890
                        2,815

Speansais ilghnéitheacha





     
    321
                        2,049

Táillí bainc





                     
        6                                42

Caiteachas iomlán 




         
        107,419                       193,343

(Easnamh) Barrachas ioncaim de bhreis ar chaiteachas 

 7,419
                   11,657
Áirítear táillí Feidhmiúcháin an Chathaoirligh agus an LeasChathaoirligh ar an mbonn go raibh siad ar fáil do ghnóthaí an Bhinse ar feadh ceithre lá agus dhá lá sa mhí faoi seach go dtí 31ú Bealtaine 2008 agus ar feadh dhá lá agus lá amháin sa mhí faoi seach.

__________________________________
Cláraitheoir

Deimhnímid leis seo gur chruthaigh an Cláraitheoir leabhair agus taifid de réir ár gcomhairle agus go bhfuil siad á riaradh againn. Deimhnímid go bhfuil na cuntais thuas bunaithe ar na leabhair agus na taifid chéanna agus go dtugann siad ráiteas cruinn d’ioncam agus caiteachas an Bhinse Achomhairc don tréimhse dar críoch 31 Nollaig 2008.
______________________________ 

Spain McQuillan

Cuntasóirí Cairte & Iniúchóirí Cláraithe
